
HHAABBKKAA  TTAABBAABBAARRKKAA  
 

QAAB DHISMEEDKA QALABKA LAGU KEYDIYO DALAGGA (SILO) 

 

1. Hordhac 

 

Ku soo dhawow tababarka qaab 

dhismeedka qalabka lagu keydiyo dalagga 

–silo. Waxaan si furan uga doodi doonnaa 

muhiimadda ay leedahay keydinta dalagga 

iyo sida loo heli lahaa technologia cusub 

loo adeegsado keydinta dalagga beeraha. 

Beeraleyda Somaaliyeed oo beerta dalaga 

mesegada waxay raacaan hab qadiimi ah  

ee wax loo keydiyo loona yaqaan 

“Bakaar”, oo aalaaba keenta khatar 

wadareed oo ah mid khasaaro wax soosaar 

iyo mid sumoobid oo keeni kara jirrooyin 

iyo dhimasho ku timaado beeraleyda iyo 

dadka isticmaala dalagga.  

 

Bakaar 

 

 

2. Ujeeddooyinka Habka Tababarka 

 

Ka qeybgalayaasha waxaa laga sugayaa tababarka dhammaadkiisa in ay aqoon buuxda u 

yeeshaan: 

¶ Hab-dhismeedka qalabka loo yaqaan silos oo looga tala geley in lagu keydiyo dallaga. 

¶ Adeegsiga qalabka loo isticmaalo dhismaha iyo isku xirka silos  

¶ farsamooyinka dayactirka silos. 

¶ Ka digtoonaasho halista ka imaan kara dhismaha silos 

¶ Ugu dambeyntii, qof waliba ka mid ah ka qeyb geleyaasha tababarka laga sugayaa in 

uu dhiso laba silos (mid muggissa weyn iyo mid muggiisa yar) 

 

3. Waxyaabaha Tixgelin Mudan 

 

Inta aadan howsha bilaabin, tixgeli arrimaha hoos ku qoran: 

 

¶ Diyaarso dhammaan qalabka aa u baahan tahay 

¶ Laamiyeeriga loo isticmaalo dhismaha. Waa muhiim in aad isticmaasho laamiyeeri 

duimiciisa aan ka yareen 0.4mm 

¶ Haddii dhumuca uu ka yeryahay 0.4mm, adkaashaha qalabka keydinta (silo) ayaa 

yeraanaaya 

¶ Haddii dhumuca uu ka badanyahay 0.44mm, goosmada birta dhismaha ayaa 

adkaaneyso (laguma goyn karo maqas, waa in loo adeegsadaa qalab culus ku xiran 

motoor) 

 

4. Dhanka Caafimaadka 

¶ Ka digtoonow ku neefsashada birta alxanka 

¶ Sheeda dhismaha waa in ay ahaataa meel furan oo naacow leh 

¶ Ha cunin cunto ilaa aad ka fara xalatid 

¶ Ka fogeey caruurta goobta shaqada 

¶ Qooy dhulka marka aad xaaqdo ka dib 

¶ Iska bedil dharka aad ku shaqeynesid marka ay shaqada kuu dhamaato. Ha la aadin 

guriga dharka shaqada  

¶ Qalabka alxanka ka fogeey meel biyo leh, agagaarka guriga iyo beerta 

¶ Isticmaal okayaal ama goggles marka aad adeegsaneysid qalabka alxanka ama aashito  

 

5. Qalabka loo adeegsado dhismaha Siloska 

 

¶ Aluminium Metal Sheets (1.5mm thick, 12 x 24 cm) 

¶ Qalabka cabika sida mastarada,  meterka ama mastarad afar xagal 

¶ Alwaax 

¶ Burus (500  iyo 1000 gram), afkuna ballaaran yahay 

¶ Maqas adeg  

¶ Burush 

¶ Qalin ama laabis 

¶ Biinso 

¶ Okayaal ama goggles aad indhaha ku ilaashatid 

¶ Qalabka gacmaha la geshto (Gloves) 

¶ Screwdriver 

¶ Sanduuq lagu rito qalabka 

¶ Xaaqin 

¶ Burjiko 

¶ Dhuxul 

¶ Chisel 

¶ Alxan  

 

Qalabka gaarka ah: 

 

¶ Compass weyn oo lagu calaamadiyo wareega (65 cm) 

¶ Compass yar  

¶ Alwaax wax lagu qaloociyo 

¶ Alwaax tilmaan cabir leh 

 

 

 

Sawirrada qalabka loo adeegsado dhismaha silos waxaad ka daawan kartaa bogga 10naad iyo 

11naad ee buuga lifaaqa. Qalabka kale gaarka ah ee soo raaca waxaad ka arki kartaa bogga 

12, 13 iyo 14 ee buuga lifaaqa. 

 

Qalabka gaarka ah marka la adeegsanaayo motor 

 

¶ Motor ama generator 

¶ Cable 

¶ Ulaha alxanka 

¶ AC welder 

 

6. Goobta Shaqada (Workshop) 

 

Sida loo dhiso silo muggiisa weyn yahay, goobta shaqada waa in ay ahaataa 2.5m x 5m. 

Dhulka waa in uu atkaadaa. Miis shaqo iyo meel aad ku keysatid qalabka shaqada waa 

lagamamaarmaan.  

 

7. Xirfadda loo Baahan Yahay 

 

Qofka howshaan qabanaayo, waxaa sii aad looga baahan yahay in uu lahaadaa xirfadaha kala 

ah 

¶ Cabiraad (sida ku cad bogga 15, 16, 17 ee buugga lifaaqa) 

¶ Alxamid (sida ku cad bogga 18, 19, 20, 21 ee buugga lifaaqa) 

¶ Aeegsan kara qalabka biraha iyo alxanka 

 

8. Dhismaha Siloska 

 

8.1. Talaabada Koobaad 

 

Inta aadan bilaabin dhismaha siloska, marka hore uruurso qalabka loo baahan yahay. Nadiifi 

goobta shaqada (workshop).  

 

¶ Haddii uusan sheetka sinneen, sin adigoo adeegsanaaya qalabka cabirka, , xagashana 

ahaataa 90 degrees. (Fiiri bogga 23 ee buuga lifaaqa)  

¶ Adigoo adeegsanaaya qalabka cabirka (meter), calaameyso inta aad ugu baahan tahay 

dhismaha caloosha siloska (Fiiri bogga 23 ee buuga lifaaqa) 

¶ Gooy afka miraha looga shubo iyo afka lagala soo baxo. Afka miraha lagala soo baxo 

waa in uu 3cm ka sareyo qarka hoose ee caloosha (Fiiri bogga 24 ee buuga lifaaqa) 

¶ Adeegso burus iyo chisel bilawga goosmada. Inta dhiman ku gooy maqas (Fiiri bogga 

24 ee buuga lifaaqa). Haddii uu qirada iron sheetka ka weyn yahay 4mm waxaa 

lagama-maarmaan ah in la adeegsado qalabka alxanka oo ku xiran motor 

¶ Gooy afarta qar ee koonaha sida ku cad bogga 25 ee buuga lifaaqa 

 

 

8.2. Dihsmaha Caloosha Siloska 

 

¶ Adeegso calaamadda 8mm qarka aad qaloocjineysid 

¶ Adeegso alwaax ballaaran marka aad qaloocjineysid 

¶ Rog sheetka  

¶ Adeegso xajiye xagga qarka iyo burus. Sii siman u qaloocji 

¶ Calaameyso 12mm  

 

Faahfaahin iyo sawiro ku aadan dhismaha caloosha siloska waxaad ka arki kartaa bogga 27 

ilaa iyo 32 ee buuga lifaaqa)  

 

8.3. Sameynta Qeybta Sare iyo Qeybta Hoose ee Siloska 

Qarka sare iyo hoose ee siloska muggiisa yar waxaa laga sameyn karaa hal sheet, 

haseyeeshee, siloska muggiisa weyn waxaad u baahan tahay laba sheet. Adeegso compass 

kuu saamaxa calaameynta iyo cabirka inta aadan jarin. Habka loo istacmaalo compaska 

waxaad ka arki kartaa bogga 33 iyo 34 ee buuga lifaaqa. 

 

8.4. Isku Xirka Qeybta Hoose iyo Caloosha Siloska  

 

Isku xirka qeybta hoos iyo caloosha siloska waxaa aalaaba loo adeegsadaa habka loo yaqaan 

Flang.  

 

¶ Adeegso 8mm qaloocjiye oo qiyaastii 90 degree qalooc u ridan dibadda 

¶ Sin wareega oo idil 

¶ Adeegso 8mm qaloocjiye ee qaloocji qeybtii ku kabmi lahaa xagga hoose ee caloosha 

¶ Qeybta hoose iyo caloosha is saar, fiiri haddi ay isku cabir iyo isku qaab yihiin 

¶ Waxaa suurta gel ah in ay isku cabir ahayn labada qeybood oo la rabo in ay isku 

xirmaan. Calaamadeyso meesha ay iska qaban la’yihiin, ka dibna hagaaji 

¶ Marka ay isku cabir noqdaan, isku xir labada qeybood, ka dibna isku alxan. Ka ilaali 

in ay yeelato dulduleel 

 

Faahfaahin iyo sawiro farshaxan ku aadaan isku xirka qeybta hoose iyo caloosha waxaad 

ka arki kartaa bogga 37-40 ee buuga lifaaqa. 

 

 

9. Sameyta Afafka Lagu Shubo Lagana Baxsado Dalagga 

 

Cabirka afafka lagu shubo  lagana soo baxsado dalaga way kala duubanyihiin. Waxaa mar 

waliba baaxad weyn afka dalaga lagu shubo.  

 

¶ Ku aadi compaska 18.5cm, ka dibna calaamad u samey wareega afka ku aadan 

¶ Adeegso chiesalka, burus iyo maqas si aad u goysid wareega ku aadan afka 

¶ Gooy laba qeybood, kuna magac dar D (11 x 118.2 cm) iyo F (16 x 49 cm) 

¶ Qeybahaa wareeg ka sameey 

¶ Ku cabir afka 

¶ Qaloocji labada koone, ka dib ka fur wareegan 

 

Faahfaahin iyo sawiro farshaxan ku aadaan isku xirka qeyta hoose iyo caloosha waxaad ka 

arki kartaa bogga 41-48 ee buuga lifaaqa. 

 

10.0 Sameyta Furka 
 

Habka iyo qalabka loo adeegsado sameynta furka waxay la mid tahay habka iyo qalabka loo 

adeegsado sameynta afafka loo adeegsado ku shubidda iyo ka saarida dalagga. Iyadoo 

muqaal leh waxaad ka arki kartaa bogga 49-53 ee buuga lifaaqa 

 

11.0 Talaabada Ugu Dambeysa 
 

Mar haddii intaa la soo gaarey siloska waa diyaar. Waxaa muhiim ah in la ranjiyeeyo gaar 

ahaan meesha ay isaga xirmaan qeybaha kala duuban si looga looga hortago daxaleysiga. 

Waxaa haboon in siloska dhulka kor looga qaado. Waxaa taasi loo adeegsan karaa iyadoo sal 

alwaax loo dhigo ama lugo ku istaago loo yeelo siloska 

 

 

12.0 Dayac Tir Silo 
 

Sanooyin markii la isticmaalo siloska, waxa la arkaa in uu daxaleyso, xittaa haddii sii fiican 

loo xanaaneeyo. Bacdamaa uu yaalo meel banaan, roobka iyo qoyaan ka dhasha gudaha iyo 

dibadda silos ayaa keena daxaleysi. Waxaa suurta gel ah in uu yeesho dulduleelo. 

 

Marka aad ku aragtid daxalesi isticmaal rangiga loo adeegsado daxaleysiga iyo warqadda loo 

yaqaan sand paper. Habka dayactirka silos waxaa ka arki kartaa bogga 57 iyo 58 ee buuga 

lifaaqa. 

Training of Master Trainers for Silos construction in Hargeisa 

 

  
Goosmada lameyeeriga loo adeegsado 

dhismaha siloska.  

Isku xirka caloosha siloska 

  
Silos oo la goynaayo Silos oo la duubaaayo 

  

Silos oo sameeyey meel badar lagu shubo, 

meel lagala boxo iyo lugo lagu istaajiyo 

Silos la diyaariyey ee leh mugag kala 

duuwan. 

 

 

 

 

 


